
Ao amin’ny bokin’i Joba, isika dia mahita famintinana tsara

ny asa famoronana nataon’Andriamanitra tamin’ny

namoronana ny vatantsika:

“Ny tànanao ihany no namorona ahy ka

nanisy endrika izao tenako rehetra izao,

kanjo levoninao indray aho izao. Masìna

Hianao, tsarovy fa notefenao toy ny

tanimanga aho, ka hamerina ahy amin'ny

vovoka indray Hianao! Tsy naidinao toy ny

ronono va aho ka nampandrinao toy ny

ronono-mandry? Eny, notafianao hoditra sy

nofo aho Ary norarinao tamin'ny taolana sy

ny ozatra.” (Joba 10:8–11)

Tahaka ny ao amin’ny Genesisy 2:7, izay ahitana ny teny

hoe “voaforona” dia manondro asa tena, mitandrina sy

mahay, dia toy izany, koa, i Joba dia manantitrantitra ny

fahaiza-manao sy ny fikarakarana lehibe

nofidin’Andriamanitra mba hamoronana ny

vatan’olombelona. Tena miharihary izany! Ny andininy faha-

10–11 dia milaza hoe: “Tsy… notafianao hoditra sy nofo aho

ary norarinao tamin'ny taolana sy ny ozatra.” Endrey izany

sary kanto ny amin’ny fifandraisan’ireo faritra lehibe isan-

karazany amin’ny vatana. Nanoratra toy izao i Davida, ao

amin’ny Salamo faha-139:

“Ny masonao efa nahita ahy na dia fony tsy

mbola ary fady aza aho; Voasoratra teo

amin’ny bokinao avokoa ny andro voatendry,

fony tsy mbola nisy na dia iray akory aza.”

(andininy 16)

Nataon'Andriamanitra ho ao amin'ny drafi-drafitra ny

vatanao, ary misy isa ho an'ny taova tsirairay. Voasoratra ao

amin’ny bokin’Andriamanitra ny taova tsirairay. Ampitahao

amin’ny fanambarana ny tenin’i Jesosy ao amin’ny Lioka

12:7 io teny io: “Fa na dia ny volon-dohanareo aza dia

Fivoriana fampaherezam-panahy

Nanao ahy ny Raiko

© 2008 - Dries Du Plessis WD-B097-270-MLG Derekprince.com



voaisa avokoa. Aza matahotra; fa mihoatra noho ny

tsintsina maro hianareo.” Toy izany ny hamafin’ny

fiahian’Andriamanitra ny tena ara-batana — mijery ny

antsipirihany madinika indrindra Izy. Rehefa mahatsapa

izany fahamarinana izany isika, dia tsy maintsy mahatsapa

ihany koa fa manana tanjona amin’ny asa mahagaga izay

an’ny tenantsika Andriamanitra.

Misaotra Anao, Tompo ô, noho ny Asanao ato amiko.

Manambara aho fa noharian’Andriamanitra tamin’ny

fahaiza-manao sy fiahiana lehibe tokoa aho — ary manana

tanjona amin’ity asa mahagaga izay an’ny tenako ity Izy. Ny

Raiko no nanao ahy, amin’ny anaran’i Jesosy Kristy, Amena.

"Ny teny fototra:
famaritana. Rehefa maty
Jesosy, dia maty koa

aho. Rehefa nalevina Izy,
dia nalevina koa aho.
Rehefa nitsangana Izy,
dia nitsangana koa aho.
Rehefa mino izany aho,

dia mandray ny
fahamarinana avy
amin'Andriamanitra
amin'ny finoana."

